
				ఈ పుట ఆమోదించబడ్డది




ఉద్యద్భూషావిశేషామ్ ఉపగతవినయాం ద్యోతమానార్థరేఖాం

కల్యాణీం దేవ గౌరీప్రియ మమ కవితాకన్యకాం త్వం గృహాణ ||98 ||


ఇదం తే యుక్తం వా పరమశివ కారుణ్య జలధే

గతౌ తిర్యగ్రూపం తవ పదశిరోదర్శనధియా |

హరిబ్రహ్మాణౌ తౌ దివి భువి చరన్తౌ శ్రమయుతౌ

కథం శంభో స్వామిన్ కథయ మమ వేద్యోసి పురతః ||99||


స్తోత్రేణాలం అహం ప్రవచ్మిన మృషా దేవా విరించాదయః

స్తుత్యానాం గణనాప్రసంగసమయే త్వామగ్రగణ్యం విదుః |

మాహాత్మ్యాగ్రవిచారణప్రకరణే ధానాతుషస్తోమవత్

ధూతాస్త్వాం విదురుత్తమోత్తమ ఫలం శంభో భవత్సేవకాః ||100||


ఇతి శ్రీమత్పరమహంస పరివ్రాజకాచార్య

శ్రీమత్ శంకరాచార్య విరచితా శివానన్ద లహరీ సమాప్తా ||

